
GOUVÈNÈ CUOMO ANONSE NOUVO ENSTITI TEKNOLOJI  

MANIFAKTI (MANUFACTURING TECHNOLOGY INSTITUTE) NAN OLEAN 
 

Nouvo etablisman Inivèsite Kominotè Jamestown (Jamestown Community 
College) ki koute 6 milyon dola sa pral ofri edikasyon ak fòmasyon nan Teknoloji 

Manifakti ki trè andemand yo 
 

Yo te chwazi Pwojè Priyorite WNYREDC a (WNYREDC Priority Project) ak 
Chanpyon Sibvansyon Konkou SUNY2020 (SUNY2020 Challenge Grant Awardee) 

an yo pou yo fè fòmasyon mendèv nan rejyon an 

 
 
Jodi a, Gouvènè Andrew M. Cuomo te anonse ouvèti nouvo Enstiti Teknoloji Manifakti 
(Manufacturing Technology Institute, MTI) ki nan kanpis Inivèsite Kominotè Jamestown 
(Jamestown Community College, JCC) lan nan Konte Cattaraugus nan Olean. 
Etablisman sa koute 6 milyon dola, li mezire 20 000 pye kare epi li pral reponn a 
bezwen edikasyon ak fòmasyon nan teknoloji manifakti ki trè andemand nan zòn lwès 
New York la yo.  
 
Gouvènè Cuomo te di: “Nouvo entisti a pral bay etidyan yo zouti yo bezwen pou yo vin 
tounen lidè nan domèn teknoloji manifakti inovatè k ap agrandi a yo. Nouvo etablisman 
sa pral ede founi mendèv ki fòme nan domèn teknoloji avanse bay sektè andemand k 
ap agrandi de jou an jou yo, epi se yon rezon anplis ki lakoz rejyon lwès New York la ap 
vanse.”  
 
Nouvo bilding lan ap gen ladan sal klas, espas fòmasyon espesyalize pou manevre 
machin ak lòt konpetans endistriyèl yo, laboratwa pou travay lejè, ak laboratwa pou 
konsepsyon asiste alèd òdinatè yo. Enstiti sa ap ofri kou pou kredi ak ku san kredi 
atravè teknoloji soudi, konsepsyon alèd òdinatè/kontwòl nimerik alèd 
òdinatè(CAD/CNC), ak pwogram sètifikasyon zouti aparèy machin teknoloji pou fòme 
travayè konpetan pou fabrikan nan rejyon nou yo. Gouvènè Adjwen an Kathy Hochul te 
sou lèlye pandan seremoni koupe riban.  
 
Gouvènè Adjwen Kathy Hochul te di: “Inivèsite kominotè nou yo se kle pou asire ke 
Eta New York la gen travayè konpetan ki prè pou fè fas a defi nan yon ekonomi k ap 
evolye. Agrandisman pwogram MTI nan Jamestown anndan Konte Cattaraugus la se bi 
bon egzanp ki montre koperasyon rejyonal Gouvènè Cuomo ap ankouraje atravè 
pwosesis REDC a ak Konsil Inivèsite Kominotè yo. Nouvo etablisman sa kreye yon pon 
pou lye sal klas yo ak anplwayè yo epi li mete nou sou wout pou pwosperite nan zòn 
lwès New York la.” 
 



Chanselye SUNY a, Nancy L. Zimpher te di: “Inivèsite kominotè SUNY atravè eta yo 
fè pati pi gwo fòs devlopman mendèv New York yo, yo vin pi plis ankò depi Gouvènè 
Cuomo mete sou pye pwogram NYSUNY 2020 an. Etablisman atizay depwent sa ki nan 
Inivèsite kominotè Jamestown lan pral agrandi sèvis SUNY ofri bay etidyan ak 
anplwaye l yo toupatatou atravè zòn lwès New York la, kote y ap bay bon kalite 
edikasyon ak fòmasyon travay ki nan domèn ki pi andemand yo. Mwen felisite Prezidan 
Duckworth ak tout kanpis JCC an pou bèl gran ouvèti sa.” 
 
Pwojè pou yo konstwi nouvo Enstiti Teknoloji Manifakti sa sou kanpis Konte 
Cattaraugus nan Olean, epi agrandi Enstiti Teknoloji Manifakti ki te la deja sou Kanpis 
Jamestown lan ap koute ototal apeprè 10 milyon dola. Finansman pou tou de 
etablisman sa yo gen ladan 5 milyon dola ki soti nan pwogram Inivèsite Leta New York 
SUNY 2020 an, 2 milyon dola soti nan divizyon etablisman SUNY nan kapital la yo; 
patron lokal yo, ki gen ladan ki soti nan konte Cattaraugus ak Chautauqua yo te bay 2 
milyon dola, epi preske 1 milyon dola soti nan Empire State Development jan Konsil 
Devlopman Ekonomik Rejyonal Zòn Lwès New York (Western New York Regional 
Economic Development Council, WNYREDC) la te rekòmande. 
 
Prezidan Empire State Development lan, PDG ak Delege Howard Zemsky te di: 
“Enstiti Teknoloji Manifakti JCC a pral prepare etidyan yo pou yo reyisi nan karyè 
pwofesyonèl manifakti avanse yo. Anplwayè yo fè enstiti a konnen jan de konpetans ki 
nesesè pou anplwaye yo genyen epi yo konsepsyone kou yo avèk entansyon pou ede 
etidyan yo prè pou travay reyèl epi kontinye agrandi sektè manifakti avanse nan rejyon 
an.” 
 
Ko-Prezidan Konsil Devlopman Ekonomik Rejyonal nan Zòn Lwès New York la ak 
Prezidan SolEpoxy a, Jeff Belt te di: “MTI Olean an pral yon gwo atou pou kominote 
ak fabrikan nan zòn yo lè l founi edikasyon ak fòmasyon pou jwenn opòtinite anplwa ki 
toupre lakay yo. Youn nan estrateji prensipal WNYREDC genyen se pou l prepare 
mendèv nou yo epi nouvo MTI JCC a reponn pafètman a estrateji sa. Mwen fyè ke 
WNYREDC te apiye pwojè enpòtan sa.” 
 
Ko-Prezidan Konsil Devlopman Ekonomik Rejyonal Zòn Lwès New York la ak 
Prezidan Inivèsite Buffalo a, Satish Tripathi te di: “Patenarya ant MTI ak fabrikan 
avanse nan zòn yo mete etidyan yo an pozisyon pou yo gen karyè pwofesyonèl nan 
manifakti avanse. Koòdinasyon ant opòtinite pedagojik la yo ak bezwen mendèv yo ap 
kreye yon sitiyation kote etidyan JCC yo ak konpayi ki montre yon nan bezwen 
anplwaye ki byen fòme a yo, you tout ap benefisye.” 
 
Inivèsite Kominotè Jamestown lan gen de kanpis: yon kanpis prensipal nan Jamestown 
epi gen kanpis ki nan konte Cattaraugus nan Olean an. Jiska jodi a, inivèsite a te 
sèlman ofri kou sou manifakti avanse nan Enstiti Teknoloji Manifakti ki nan Jamestown 
lan, ki ap sibi yon agrandisman 4 milyon dola soti 23 000 pye kare pou vin 34 000 pye 
kare. Yo pral itilize toude etablisman Enstiti Teknoloji Manifakti Inivèsite Kominotè 
Jamestown lan yo pou bay etidyan yo fòmasyon nan pwogram manifakti avanse yo epi 
agrandi pwogram yo a 50 pousan, ki gen ladan fòmasyon190 etidyan adisyonèl chak 
ane.  
 
Nouvo Enstiti Teknoloji Manifakti ki nan Olean ap founi espas fabrikasyon kote 



antreprenè endistriyèl lokal nou yo ka fè patenarya ak pwofesè ak etidyan pwogram 
manifakti avanse nan Inivèsite Kominotè Jamestown lan pou yo ka devlope pwototip. 
Etablisman ap ofri tou eksperyans pratik ak teknik tankou enprent 3-D etidyan yo ka 
pran atravè pwogram Inivèsite Kominotè Jamestown lan yo pou ka rann yo pi konpetitif. 
 
Prezidan Inivèsite Kominotè Jamestown lan, Dr. Cory Duckworth te di: “Nouvo 
etablisman MTI a pral pèmèt JCC agrandi pwogram fòmasyon manifakti li a anpil nan 
Konte Cattaraugus la. Nou vrèman rekonesan pou gwo sipò sa nou resevwa nan men 
kominote manifakti lokal nou yo. Pwojè sa reprezante pi gwo nivo kolaborasyon pami 
tout aksyonè konsène yo.” 
 
Vis-Prezidan Fòmasyon Kontini ak Patenarya Ekstèn nan Kanpis JCC Konte 
Cattaraugus la, John Sayegh te di: “Pwogram fòmasyon manifakti avanse ak 
fòmasyon siperyè teknik JCC ap ofri nan MTI a yo pral kontribiye nan devlopman 
ekonomi lokal nou an, lè li kreye pon pou lye òf ak demand, lè li pwodwi diplome trè 
konpetan epi bay etidyan yo opòtinite pou soti lekòl ak konpetans ki ka itil sou mache 
travay la soti nan klas pou ale dirèkteman nan sektè manifakti a.” 
 
Senatè Catharine Young te di: “Anplwayè yo ap chache mendèv konpetan ki resevwa 
bon jan fòmasyon nan yon varyete zouti manifakti avanse. Anplwaye yo bezwen kapab 
evolye epi amelyore konpetans yo toutan pou yo ka rete konpetitif pandan teknoloji ak 
endistri a ap evolye pou yo ka sekirize bon djòb ki peye byen yo. Nouvo Enstiti Teknoloji 
Manifakti (MTI) a pral yon katalis ekonomik pou rejyon an, epi mwen fyè pou m pote 
sipò pou finanse etablisman sa nan bidjè leta. Mwen aplodi tou, manm lejislati Konte 
Cattaraugus ak Chautauqua yo ki rekonèt opòtinite san parèy sa nou genyen la pou n 
mete plis resous disponib pou fòs travay mendèv nou yo, epi ki te mete ansanm avè 
nou pou envesti nan etablisman sa.” 
 
Manm Asanble Joseph M. Giglio te di: “Rejyon nou an ap benefisye de yon bann 
resous kanpis JCC yo ap ofri. Nouvo etablisman MTI nan Olean pral ofri plis opòtinite 
ankò pou etidyan ak anplwaye nan Konte Cattaraugus yo devlope konpetans yo pou yo 
ka ogmante rantabilite ekonomik yo. Etablisman sa se yon envestisman enpòtan anpil 
pou mendèv nou yo, epi nou pa ka twò egzajere enpòtans li.” 
 
Majistra William J. Aiello te di: “Enstiti Teknoloji Manifakti nan kanpis JCC ki Olean 
pral you atou enpòtan pou endistri ki sitiye nan zòn Olean ak Konte Cattaraugus la tou. 
Etablisman pral pi byen prepare anplwaye lokal nou yo pou lavni epi ede endistri nou yo 
rete konpetitif nan mache global jounen jodi a.” 
 
Anpil biznis ak kòporasyon ki gen ladan yo: Buffamante Whipple Buttafaro, Cutco 
Foundation, Inc., Dresser-Rand Co., Eaton/Cooper Power Systems, Fitzpatrick & 
Weller, Keystone Tool & Die, Mazza Mechanical Services, Inc., Napoleon Engineering 
Services, Olean Area Federal Credit Union, ak SolEpoxy, te pwomèt 300 000 dola pou 
finansman bous detid pou etidyan elijib yo. 
 
Pou jwenn plis enfòmasyon sou pwogram ak kou MTI ofri yo rele nan 716.376.7501 
oswa vizite www.sunyjcc.edu/MTIcattco. 
 

http://www.sunyjcc.edu/MTIcattco

